
   Пĕррехинче тăваттăн шкултан таврăнаттăмăр. Гальăпа калаçса Ларисăпа Марта çинчен мансах кайнă, каялла çаврăнса пăхрăмăр, хĕрачасем çук. «Кăштах кĕтсе тăрар-ха», — тесе чарăнтăмăр, кĕтсе илеймерĕмĕр, хĕрачасем йĕп пек çухалчĕç. Малалла утрăмăр, шыв хĕрринче шапа ларать: «Пирĕн туссене курман-и?» — ыйтатпăр унран.

— Мана виçĕ шăна тытса парсассăн калатăп, — тет вăл.

Икĕ шăна тытма пултартăмăр, виççĕмĕшне тытаймарăмăр. Вăл çилленсе кайрĕ те пире читлĕхе хупса хучĕ. Виçĕ кун та виçĕ каç лартăмăр — пĕр апатсăр, пĕр шывсăр. Юрать-ха пирĕн тĕле шăши тупăнчĕ, хĕрхенсе кăларса ячĕ. Ăна тав турăмăр та малалла утрăмăр. Çул çинче хамăр та сисмен, пĕр шăтăка кĕрсе ӳкрĕмĕр. Икĕ пуçлă çĕлен патне лекрĕмĕр, вăл тапăнма пуçларĕ. Кĕтесре 2 юр кĕлетки ларать. Вĕсем пире шеллерĕç пулас. «Сĕтел çинче кĕленче пур, унта — асамлă шыв. Çав кĕленчене çĕмĕрĕр те шывне çĕлен çине сапăр», — терĕç. Галя çĕленпе çапăçнă хушăра эпĕ кĕленчене çĕмĕртĕм, çĕлене шывпа сапрăм, вăл вăйсăрланчĕ, вара унăн 2 пуçне те касса татрăмăр. Ларисăпа Марта юр кĕлеткесем самантрах пирĕн туссем пулса тăчĕç. Çак кунран пуçласа туслăх татах та çирĕпленчĕ. Пĕр-пĕрне яланах пулăшатпăр.

  